
Qüdrətli dövlət və 
yüksək rifah cəmiyyəti

2030-cu il hədəfli Milli Prioritetlər 
“Qüdrətli dövlət və yüksək rifah cəmiy
yəti” devizi üzərində tərtib olunub. Sə
nəddə qeyd olunur ki, ötən əsrin sonla
rında Azərbaycan mürəkkəb tarixi dövr 
yaşasa da, sosial-iqtisadi və mədəni 
həyatında böyük təkamül yolunu inam
la keçərək sabit, təhlükəsiz və müasir 
həyat səviyyəsini təmin etmiş ölkə kimi 
dünyada tanınıb. 

Uğurlu sosial-iqtisadi və siyasi 
nailiyyətlər, milli və multikultural də
yərlər qarşıdakı illərdə Şərqlə Qərbin 
qovşağı olan Azərbaycanın qüdrətinin 
daha da artacağına əminlik yaradır. 
Bu imkanlar 2030-cu ilə qədər olan 
mərhələdə Azərbaycanın iqtisadi su
verenliyinin möhkəmləndirilməsinə 
və müasir həyat standartlarına əsas
lanan yüksək sosial rifah cəmiyyətinə 
malik qüdrətli dövlətə çevrilməsinə zə
manət verir. 

Milli sosial rifah səviyyəsinin davamlı 
artması məqsədilə yüksək, dayanıqlı, 
inklüziv və başlıca olaraq özəl təşəb
büslərə arxalanan iqtisadi artımın sü
rətlənməsi, azad edilmiş ərazilərə əha
linin qayıdışının təmini Azərbaycanın 
yeni inkişaf magistralının ideoloji nü
vəsini təşkil edir. Ölkəmizin uzunmüd
dətli davamlı və sürətli inkişafı üçün 
cəmiyyət, biznes və dövlət üçlüyünün 
uğurlu əlaqəsi möhkəmləndiriləcək.  
Özəl təşəbbüslərin yaradıcı və innova
tiv əsaslarla inkişaf etdirilməsi iqtisadi 
resursların daha yüksək əlavə dəyər 
yaradan sahələrə istiqamətlənməsini 
təmin edəcək.

Vurğulanır ki, növbəti onillikdə ölkə
nin sosial-iqtisadi inkişafına dair aşağı
dakı beş Milli Prioritet reallaşdırılmalı
dır:

1. Dayanıqlı artan rəqabətqabiliyyətli 
iqtisadiyyat;

2. Dinamik, inklüziv və sosial ədalətə 
əsaslanan cəmiyyət;

3. Rəqabətli insan kapitalı və müasir 
innovasiyalar məkanı;

4. İşğaldan azad olunmuş ərazilərə 
böyük qayıdış;

5. Təmiz ətraf mühit və “yaşıl artım” 
ölkəsi.

Qeyd edilən Milli Prioritetlər eyni za
manda BMT-nin “Dünyamızın trans
formasiyası: 2030-cu ilədək dayanıqlı 
inkişaf sahəsində Gündəlik”dən irəli 
gələn öhdəliklərin icrası istiqamətində 
də xüsusi əhəmiyyət kəsb edir.

Dayanıqlı artan 
rəqabətqabiliyyətli iqtisadiyyat
Birinci prioritetlə bağlı qeyd edilir 

ki, uzunmüddətli dövrdə iqtisadi artım 
sağlam və tarazlı olmalıdır. Belə iqtisa

di artım ölkənin davamlı inkişafı üçün 
möhkəm zəmin yaradacaq. Bu priorite
tin effektiv həyata keçirilməsi üçün iki 
məqsəd təmin olunmalıdır: davamlı və 
yüksək iqtisadi artım; daxili və xarici tə
sirlərə dayanıqlıq.

İqtisadi artım vətəndaşların həyatına 
təsir göstərən başlıca amillərdən biri
dir. İqtisadi artım yüksək gəlirli iş yer
ləri yaratmaqla həyat səviyyəsinin ilbəil 
yaxşılaşmasını təmin etməli, qabaqcıl 
və effektiv özəl təşəbbüslərə söykən
məli, dövlət və özəl əməkdaşlığı güc
ləndirilməlidir. Yenilikçiliyə malik özəl 
sektorda aktivlik daha da canlandırıl
malı, qeyri-neft sektorunun maliyyələş
məsində özəl sektorun payı artırılma
lıdır.

Kölgə iqtisadiyyatı minimuma endi
rilməli, özəl və dövlət sektorunda şəf
faflıq səviyyəsi ən yüksək standartlara 
çatdırılmalıdır. İqtisadi idarəetmədə 
müasir korporativ davranış mədəniy
yətinin tətbiqi genişləndirilməli və təş
viq olunmalı, korrupsiya ilə mübarizə 
gücləndirilməli, yeni çağırışlara cavab 
verən müasir dövlət qulluğu sistemi və 
etikası formalaşmalıdır.

Milli iqtisadiyyatımız qlobal iqtisadiy
yatın tərkib hissəsi olduğundan, xarici 
mühitdən təsirlənə bilir. Yalnız şaxə
lənmiş iqtisadiyyat dayanıqlı ola bilər. 
Bunun üçün əsas məqsəd iqtisadiyyat
da qeyri-neft sektorunun payının art
masına nail olmaqdır. Makroiqtisadi və 
maliyyə sabitliyini təmin edən idarəet
mənin institusional çərçivəsi təkmilləş
dirilməlidir.

Dinamik, inklüziv və sosial 
ədalətə əsaslanan cəmiyyət

Sənəddə vurğulanır ki, davamlı və 
yüksək iqtisadi artım dinamik və inklü
ziv cəmiyyətin formalaşmasına xidmət 
etməli, hər bir vətəndaş öz həyatında 
bu inkişafı hiss etməlidir. İnsanların 
sosial statusundan və yaşadığı ərazi
dən asılı olmayaraq iqtisadi imkanlara 
çıxışı bərabər və ədalətli olmalıdır. Bu 
prioritet aşağıdakı üç məqsəd əsasın
da uğurla reallaşa bilər: inkişafdan hər 
bir vətəndaşın bəhrələnməsi; yüksək 
və ədalətli sosial təminat, inklüziv cə
miyyət; paytaxt və regionların tarazlı 
inkişafı.

Yüksək inkişaf üçün yalnız iqtisadi 
artım deyil, cəmiyyətin bütün üzvlərinin 
sosial rifahı mühüm amildir. Ölkədə ar
tan gəlirlər daha geniş iqtisadi imkanlar 
yaratmalı, bütün əhali qrupları üçün sə
mərəli məşğulluğa və layiqli əməyə nail 
olunmalı, xüsusilə qadınların iqtisadi 
imkanlara çıxışı yaxşılaşmalıdır. Qeyri-
formal məşğulluğun həcmi müəyyən
ləşdirilməli və qarşısının alınması üçün 

kompleks tədbirlər həyata keçirilməli, 
gəlirlərin leqallaşdırılması istiqamətin
də işlər görülməlidir.

Bildirilir ki, ölkənin bütün təbəqələri 
cəmiyyətin ayrılmaz hissəsidir və döv
lət onların qayğısına qalmalıdır. Sosial 
təminat sisteminin daha effektiv və 
ədalətli olması hesabına aşağıgəlirli 
və yoxsulluğa həssas təbəqənin, əlilliyi 
olan şəxslərin, o cümlədən sağlamlıq 
imkanları məhdud 18 yaşadək uşaqla
rın sosial müdafiəsi və sosial təminatı 
gücləndirilməlidir. Bu məqsədlə ölkədə 
pensiya, müavinət, təqaüd və digər so
sial ödənişlərin minimum məbləğlərinin 
layiqli səviyyəsinə nail olunmalıdır. 

Uzunmüddətli dövrdə əsas məqsəd 
regionların inkişafının paytaxtın inkişaf 
səviyyəsinə uyğunlaşdırmaqdır. Bunun 
üçün regionlarda zəruri olan bütün iqti
sadi və sosial infrastruktur yaradılmış
dır. Regionlar paytaxtla müqayisə olu
na biləcək yaşayış standartlarına malik 
olmalıdır. 

Rəqabətli insan kapitalı və 
müasir innovasiyalar məkanı

Bu bölmədə bildirilir ki, gələcək il
lərdə dünyada artan rəqabətə hazır 
olmaq üçün hər bir ölkənin prioriteti 
yüksək rəqabətli insan kapitalını for
malaşdırmaqdır. Bunun üçün müasir 
təhsil, innovasiyaları təşviq edən mün
bit şərait və insanların sağlamlığı əsas 
şərtdir.

Bu prioritetin uğurla reallaşdırılması 
üçün üç məqsədə nail olunmalıdır: XXI 
əsrin tələblərinə uyğun təhsil;  yaradı
cı və innovativ cəmiyyət; vətəndaşların 
sağlam həyat tərzi.

Dünyada artan rəqabətə davam gəti
rə bilmək üçün iqtisadiyyatın uzunmüd
dətli inkişafı müasir və güclü təhsilə 
arxalanmalıdır. Strateji dövrdə kompe
tensiya, sosial vərdişlər və bacarıqla
rın harmoniyada inkişafına əsaslanan 
“ömürboyu təhsil”ə xüsusi önəm veril
məlidir.

Cəmiyyətin inkişafının təminatçı
sı olan ümumi təhsilin gücləndirilməsi 
üçün təhsil sistemində gedən modern
ləşmə davam etdirilməli, məzmun is
lahatları dərinləşməli, inteqrativ tədris 
təcrübəsi inkişaf etdirilməlidir. Təhsil 
sistemi gənc nəsli gələcək rəqəmsal 
texnologiyalar dövrünə hazırlamaq 
üçün onlara məktəb yaşından rəqəm
sal səriştələrin aşılanmasına diqqət 
yetirməli, indikindən əsaslı şəkildə 
fərqlənən yeni bacarıqlar, ixtisaslar və 
peşələr verməlidir.

Gələcək dövrdə ən müasir texnoloji 
sahələri və innovasiyaları dəstəkləyən 
rəqəmsal cəmiyyət inkişafın aparıcı 
qüvvəsinə çevriləcək. Ölkəni rəqabət

də irəli aparmaq üçün cəmiyyətin yara
dıcılığını və innovativliyini stimullaşdı
ran ekosistem qurulmalıdır.

Vətəndaşların uzunömürlülüyü və 
sağlam həyat tərzi təmin edilməlidir. 
Bu, vətəndaşların məhsuldar fəaliyyəti 
və sosial rifahının artırılması üçün mü
hümdür. Sağlamlıq və uzunömürlülük 
ölkədə səhiyyə sisteminin keyfiyyətin
dən birbaşa asılı olacaqdır. Müasir in
novasiyaların səhiyyədə tətbiqi sahə
sində yüksək nəticələr əldə edilməklə, 
keyfiyyətli səhiyyə xidmətlərinin milli 
gəlirin yaranmasında payı artırılmalı
dır.

Keyfiyyətli səhiyyə və sağlam həyat 
tərzi hesabına əhalinin orta ömür müd
dətinin artımına nail olunmalıdır.

İşğaldan azad olunmuş ərazilərə 
Böyük Qayıdış

Qarşıdakı on ilin növbəti Milli Priori
teti işğaldan azad olunmuş ərazilərin 
bərpası və yenidən qurulması ilə bağ
lıdır. Sənədin bu bölməsində qeyd 
olunur ki, dövlət sərhədlərini bərpa et
məklə Azərbaycan xalqı son bir əsrdə 
hərbi və diplomatik sahədə ən böyük 
zəfərə nail olub. Qələbənin əbədiləş
dirilməsi üçün öz doğma torpaqların
dan köçkün düşən insanların vətənə 
qayıdışı təmin olunmalıdır. Böyük Qa
yıdış vətəndaşlarımızın işğaldan azad 
edilmiş ərazilərdə dayanıqlı məskun
laşmasında və bu ərazilərin ölkənin 
iqtisadi fəaliyyətinə qoşulmasında bir 
körpü olacaq.

Regionda yeni beynəlxalq və re
gional nəqliyyat-logistika dəhlizinin 
bərpa olunması ölkəmizin qlobal ba
zarlara çıxış imkanlarını artırmaqla ya
naşı, işğaldan azad edilmiş ərazilərin 
inkişafına əhəmiyyətli təkan verəcək.

Əvvəlki dövrlərdə olduğu kimi, iş
ğaldan azad edilmiş ərazilərə qayıdan 
insanların təhlükəsiz yaşayışı təmin 
edilməli, bu region ölkənin ən abad 
guşələrindən birinə çevrilməlidir. Müa-
sir həyatın əsası olan layiqli yaşayışın 
bərpası üçün bütün sahələrdə quru
culuğa nail olunmalıdır. Bu, stimullar 
əsasında və dövlət-özəl tərəfdaşlığının 
inkişafı çərçivəsində həyata keçirilmə
lidir. Yalnız belə şəraitdə işğaldan azad 
olunan ərazilərin Azərbaycanın böyük 
gələcəyinə tam inteqrasiyasını təmin 
etmək mümkündür.

Bu prioritetin uğurla reallaşdırılması 
üçün aşağıdakı iki məqsədə nail olun
malıdır: dayanıqlı məskunlaşma; iqti
sadi fəaliyyətə reinteqrasiya.

İşğaldan azad olunmuş bölgələrdə 
əhalinin dayanıqlı məskunlaşması tə
min edilməlidir. Bu məqsədlə həmin 
ərazilər cəmiyyətin ən sağlam, müasir 

və abad yaşayış mühitinə çevrilməli, 
dayanıqlı məskunlaşma üçün müasir 
prinsiplərə əsaslanan komfortlu yaşa
yış mühiti yaradılmalıdır.

Hərtərəfli təhlükəsiz və əlverişli hə
yat şəraitinin yaradılması vətəndaşla
rın əbədi məskunlaşması üçün böyük 
əhəmiyyət daşıyacaq. Bunun üçün ye
ni ərazilərdə layiqli yaşayış təmin edil
məli, müasir infrastruktur qurulmalı, 
rahat həyat tərzi və müasir xidmətlərə 
əlçatanlıq olmalıdır. Regionun iqtisadi 
potensialından səmərəli istifadə olun
maqla, əhalinin məskunlaşma səviyyə
sinin işğaldan əvvəlki səviyyəyə çatdı
rılması təmin edilməlidir.

İşğaldan azad edilmiş ərazilərin öl
kənin iqtisadi və sosial simasında tarixi 
mövqeyi bərpa edilməlidir. Regionun 
dayanıqlı inkişafı burada iqtisadiyyatın 
ehtiyaclarının doğru resurslarla təmin 
edilməsindən asılı olacaq, təbii resurs 
bolluğu və qazanılan tarixi imic bu əra
zilərə sərmayə cəlbinə imkan verəcək. 
Möhkəm təməl üzərində qurulan yaşa
yışı təmin etməklə bölgənin ölkə üzrə 
iqtisadi fəaliyyətdə payını işğaldan ön
cəki vəziyyətə çatdıra və onu davam
lı artıra bilərik. Bu prosesdə zəruri sti
mullara əsaslanan özəl təşəbbüslərin 
hərtərəfli təşviqi, eləcə də dövlət-özəl 
tərəfdaşlığının inkişafı vacibdir.

Təmiz ətraf mühit və 
“yaşıl artım” ölkəsi

Bu prioritet daxilində strateji dövrdə 
aşağıdakı iki məqsədin effektiv real
laşdırılmasına nail olunmalıdır: yüksək 
keyfiyyətli ekoloji mühit; yaşıl enerji 
məkanı.

Ölkədə keyfiyyətli və təmiz ekoloji 
mühit qorunmalı və resurslardan sə
mərəli istifadə təmin edilməlidir. Uzun 
illər ərzində yaranan ekoloji problem
lərin kompleks həlli və bu sahədə da
vamlı inkişaf diqqət mərkəzində olma
lıdır. 

Gələcək illərdə iqtisadi və demoq
rafik artımdan ətraf mühitə gələ bilən 
risklər azaldılmalı, bu məqsədlə ölkədə 
ümumi ərazidə yaşıllıqların payı artırıl
malıdır. İqtisadi artımla ekoloji mühit ta
razlı olmalıdır. Yararsız torpaq sahələri 
dövriyyəyə cəlb edilməklə mövcud re
surslarımız bərpa edilməli, ölkənin key
fiyyətli suya tələbatı su resurslarından 
səmərəli istifadə etməklə ödənilməlidir.

Qeyd olunur ki, indiki və gələcək nə
sillərin tələbatını dolğun ödəmək məq
sədilə ekoloji baxımdan əlverişli olan 
“yaşıl” texnologiyaların tətbiqi geniş
ləndirilməli, alternativ və bərpa olunan 
enerji mənbələrinin ilkin istehlakda pa
yı artırılmalı və iqlim dəyişikliklərinə tə
sir azaldılmalıdır.

Fev­­ra­­lın 2-də Bey­­nəl­­xalq 
Türk Mə­­də­­niy­­yə­­ti və İr­­si 
Fon­­du ilə Lit­­va­­nın Azər­­bay­
can­­da­­kı Sə­­fir­­li­­yi ara­­sın­­da 

əmək­­daş­­lıq me­­mo­­ran­­du­­mu 
im­­za­­la­­nıb.

Fondun prezidenti Günay 
Əfəndiyeva və Litvanın Azər
baycanda və Türkmənistanda 
fövqəladə və səlahiyyətli səfiri 
Eqidius Navikas tərəfindən im
zalanan memorandumda qarşı
lıqlı mədəni mübadilə, Litvanın 
türk etnik kökənli azsaylı xalqla
rının – tatarların və karaimlərin 
tarixi, mədəni irsinin qorunması, 
birgə əməkdaşlıq əlaqələrinin 
genişləndirilməsi məsələləri ək
sini tapıb.

Tədbirdə Azərbaycan xari
ci işlər nazirinin müavini Ramiz 
Həsənov, Beynəlxalq Türk Mə
dəniyyəti və İrsi Fonduna üzv və 
müşahidəçi ölkələrin səfirləri işti
rak ediblər.

Fondun prezidenti Günay 
Əfəndiyeva qonaqları salamla
yaraq, imzalanan memorandu
mun əhəmiyyətini vurğulayıb: 
“Söhbət Litvada yaşayan türkdilli 
xalqların - karaimlərin və tatarla
rın mədəni irsinin qorunmasın
dan, onların tarixindən və adət-
ənənələrinin təbliğindən gedir. 

Düşünürəm ki, memorandum 
Litva üçün də önəmlidir, çünki 
bu, ölkənin öz ərazisində yaşa
yan azsaylı xalqlara münasibəti
ni göstərir”.

Fondun Litva səfirliyi ilə əmək
daşlığın 2019-cu ilin oktyabrında 
Türkdilli ölkələrin dövlət başçıla
rının Bakıda keçirilən VII Zirvə 
toplantısı zamanı yarandığını 
deyən Günay Əfəndiyeva diq
qətə çatdırıb ki, həmin sammit 
çərçivəsində təşkil olunan “Türk 
Dünyası Həftəsi”nə Litvadan ka

raimlərin təmsilçisi, məşhur sə
nətçisi Severina Şpakovska da 
qatılmışdı. Bu, əməkdaşlıq üçün 
bir başlanğıc oldu. Qeyd olunub 
ki, bu il Litvada etnik azlıqlar ili 
elan olunub və bu çərçivədə bizi 
birgə tədbirlər, layihələr gözləyir.

Səfii Eqidius Navikas da sə
nədin əhəmiyyətini qeyd edib:  
“Memorandumun imzalanma
sında Litvanın marağı ondan 
ibarətdir ki, bizim əvvəllər də 
türk dünyası ilə çox sağlam və 
dərin bağlantılarımız olub. Lit

vada kiçik, ancaq özünəməxsus 
azsaylı nümayəndələr – tatar və 
karaimlər yaşayır. Tatar və ka
raim xalqları XV əsrdə Böyük 
Litva Knyazlığı tərəfindən Krım 
ərazisindən Litvaya dəvət olu
nublar”.

Tarixi faktlara toxunan səfir 
vurğulayıb ki, 1918-ci ildə Birinci 
Dünya müharibəsinin başa çat
ması və Rusiya imperiyasının 
dağılmasından sonra bir çox ta
tarlar Krımda yeni hakimiyyətin 
formalaşmasında iştirak ediblər. 
Litvadakı tatarlar da bu proses
də yer alıblar. Diplomat bildirib 
ki, ötən dövrdə Litvada yaşayan 
tatar və karaimlər, azlıq təşkil et
mələrinə baxmayaraq öz kimlik
lərini qorumağa nail olublar.

Tədbir çərçivəsində konsert 
proqramı da təşkil olunub. Xalq 
artisti Mənsum İbrahimovun 
rəhbərliyi ilə “Qarabağ” muğam 
qrupu, eləcə də Muğam televi
ziya müsabiqəsinin qalibi Gülzar 
Fərəcova, Beynəlxalq muğam 
müsabiqəsinin qalibi Orxan Hü
seynli və gənc ifaçı Amina Nur
makhambetova çıxış ediblər.

“Nizami Gəncəvi İli”nə həsr olunmuş 
rəsm müsabiqəsi

Azər­bay­can Döv­lət Rəs­sam­lıq Aka­de­mi­ya­sı­nın (AD­RA) Tə­lə
bə gənc­lər təş­ki­la­tı Azər­bay­can Tə­lə­bə Gənc­lər Təş­ki­lat­la­rı 
İt­ti­fa­qı ilə bir­gə “Ni­za­mi Gən­cə­vi İli”nə həsr olun­muş rəsm 
mü­sa­bi­qə­si ke­çi­rir. 

ADRA-dan bildirilib ki, mü
sabiqəyə təqdim olunacaq 
əsərlərin mövzusu Nizami 
Gəncəvinin yaradıcılığı ilə 
əlaqədar olmalıdır. İşlər fev
ralın 7-dək qəbul olunur. Mü
sabiqədə 14-29 yaş arasında 
gənclər iştirak edə bilər. Hər 
iştirakçı bir əsərlə müsabiqə
yə qoşula bilər. Ölçü və işlə
mə texnikası sərbəstdir, əsər 
orijinal olmalıdır.

Qeyd edək ki, ilk 3 yeri qazanmış şəxslər təltif olunacaq. 
Müsabiqənin münsiflər heyəti yaxın günlərdə açıqlanacaq. 
Əlavə məlumatı info@atgti.az ünvanına məktub yazaraq və 
ya +994(99) 358 00 04 nömrəsi ilə “WhatsApp”da əlaqə sax
layaraq almaq mümkündür.

Dövlət varidatı sayılan əsərlərdən 
istifadəyə görə qonorar hara köçürüləcək?

Azər­­bay­­can­­da döv­­lət va­­ri­­da­­tı elan olun­­muş əsər­­lər­­dən is­­ti­
fa­­də­­yə gö­­rə he­­sab­­la­­nan qo­­no­­rar­­dan müəl­­lif­­lik hü­­qu­­qu və 
əla­­qə­­li hü­­quq­­lar sa­­hə­­sin­­də döv­­lət si­­ya­­sə­­ti­­nin hə­­ya­­ta ke­­çi­­ril­
mə­­si üçün is­­ti­­fa­­də edi­­lə­­cək.

Bu məsələ fevralın 1-də Milli Məclisdə birinci oxunuşda qə
bul olunan “Müəlliflik hüququ və əlaqəli hüquqlar haqqında” 
qanuna təklif edilən dəyişiklikdə əksini tapıb.

Qanuna əsasən, Azərbaycan müəlliflərinin ictimai varidat 
dairəsinə aid edilən əsərləri müvafiq icra hakimiyyəti orqanı
nın müəyyən etdiyi qaydada dövlət varidatı elan edilə və on
dan istifadəyə görə xüsusi ödənişlər müəyyənləşdirilə bilər.

İndiyə qədər dövlət varidatı elan olunmuş əsərlərdən istifa
dəyə görə hesablanan qonorar Azərbaycan Respublikasının 
dövlət büdcəsinə köçürülüb. Qanuna edilən dəyişikliyə əsa
sən, dövlət varidatı elan olunmuş əsərlərdən istifadəyə gö
rə hesablanan qonorar dövlət büdcəsinə deyil, Azərbaycan 
Respublikasının müvafiq icra hakimiyyəti orqanının müəyyən 
etdiyi orqanın (qurumun) hesabına köçürüləcək və müəlliflik 
hüququ və əlaqəli hüquqlar sahəsində dövlət siyasətinin hə
yata keçirilməsi məqsədilə istifadə olunacaq.

Qeyd edək ki, Azərbaycan Respublikası Nazirlər Kabineti
nin 7 may 2019-cu il tarixli qərarı ilə “Əsərlərin dövlət varidatı 
elan edilməsi Qaydaları” və “Əsərləri dövlət varidatı elan edi
lən müəlliflərin və dövlət varidatı elan edilən filmlərin Siyahı
sı” təsdiq edilib.

Litvadakı türk kökənli azsaylı xalqların 
irsi diqqətdə saxlanılacaq

“İlin peşəkar gənci”
Azər­­bay­­can Həm­­kar­­lar İt­­ti­­faq­­la­­rı Kon­­fe­­de­­ra­­si­
ya­­sı İc­­raiy­­yə Ko­­mi­­tə­­si­­nin və Mə­­də­­niy­­yət İş­­çi­­lə­­ri 
Həm­­kar­­lar İt­­ti­­fa­­qı Res­­pub­­li­­ka Ko­­mi­­tə­­si Rə­­ya­­sət 
He­­yə­­ti­­nin qə­­rar­­la­­rı­­na əsa­­sən, əmək­­də, təh­­sil­­də, 
ic­­ti­­mai fəaliy­­yət­­də xü­­su­­si nailiy­­yət­­lər əl­­də et­­miş 
gənc­­lər “İlin pe­­şə­­kar gən­­ci” fəx­­ri adı­­na la­­yiq 
gö­­rü­­lür­­lər.

2020-ci ildə həmkarlar ittifaqının işində fəal ol
duqlarına görə Azərbaycan Dövlət Bədən Tərbiyəsi 
və İdman Akademiyasının tələbələr üzrə həmkarlar 
ittifaqının sədri Gülşən İsmayılova, M.Maqomayev 
adına Azərbaycan Dövlət Akademik Filarmoniyası
nın solisti Ceyla Seyidova və “Azərbaycan Televi
ziya və Radio Verilişləri” QSC-nin əməkdaşı Fərid 
Ağayev təltif ediliblər.

Ceyhun Hacıbəylinin 130 illiyinə həsr olunan metodik vəsait
Firidun bəy Kö­­çər­­li adı­­na Res­­pub­­li­­ka 
Uşaq Ki­­tab­­xa­­na­­sı­­nın El­­mi-me­­to­­di­­ka 
şö­­bə­­si ya­­zı­­çı, jur­­na­­list, tər­­cü­­mə­­çi, 
ic­­ti­­mai-si­­ya­­si xa­­dim Cey­­hun Ha­­cı­
bəy­­li­­nin (1891-1962) 130 il­­lik yu­­bi­
le­­yi mü­­na­­si­­bə­­ti­­lə me­­to­­dik və­­sait 
ha­­zır­­la­­yıb. 

İki hissədən ibarət vəsait mərkəzi ki
tabxanaların uşaq şöbələri, MKS-lərin 
şəhər, qəsəbə, kənd kitabxana filialla
rı üçün nəzərdə tutulub. Ceyhun Ha
cıbəylinin həyat və yaradıcılığından 
bəhs edən birinci hissə “Qürbətdə bitən 
ömür – sönməyən azadlıq eşqi” adla
nır. İkinci hissə isə “Azərbaycan mü

hacirət irsində ilk və yeganə, həm də 
sənədli sinopsisin müəllifi Ceyhun Ha
cıbəyli” adlanıdırlıb. 

İstifadəçilər vəsaitin ikinci hissəsin
də yubiley münasibətilə təşkil olunacaq 
kitab sərgisi, oxucu konfransı, şeir və 
rəsm müsabiqəsi, kitab müzakirəsi, bə
dii qiraət, ədəbi-bədii gecə və digər təd
birlər haqqında məlumat alacaqlar. 

Qeyd edək ki, vəsaitdə görkəmli şəx
siyyətlərin Ceyhun Hacıbəyli haqqında 
fikirləri, onun haqqında yazılmış kitabla
rın sərgisinin sxemi də verilib.

Oxucular http://clb.az/elmi-metodi
ka_k74.html linki vasitəsilə vəsaitdən 
yararlana bilərlər.

